
UUM ONLINE: Bengkel Pemantapan Akademik dan Sahsiah Pelajar siri ke-4 bersama Pengurus 
Intan Radio Jitra Sdn Bhd, Cheong Yen Ting yang diadakan baru-baru ini menekankan tentang 
kepentingan "fitness" atau kecergasan terutamanya kepada mahasiwa. 
 
Menurut beliau mahasiwa pada hari ini mengabaikan faktor kecergasan dan kesihatan tubuh 
badan kerana lalai dengan media sosial. 
 
"Mahasiswa pada hari ini lebih banyak meluangkan masa di media sosial berbanding perkara 
penting untuk kerjaya dan masa depan. Keutamaan harus diberikan kepada perkara yang lebih 
penting seperti pencapaian akademik kerana Purata Nilai Gred Kumulatif (PNGK) merupakan 
salah satu Petunjuk-Petunjuk Prestasi Utama (KPI) untuk majikan mengambil pekerja," ujarnya. 
 
Selain menggalakkan mahasiswa mengamalkan gaya hidup sihat, beliu juga berkongsi tips yang 
diamalkannya dalam menguruskan kehidupan seharian. 
 
"Setiap hari saya mengamalkan tiga perkara iaitu menulis perkara apa yang hendak dilakukan 
pada hari itu, “tetapkan penggera” setiap satu jam untuk ingatkan apa yang kita perlu buat dan 
yang terakhir, fokus semula adakah kita berjaya menyiapkan segala aktiviti untuk hari tersebut," 
jelasnya. 
 
Seramai 250 pelajar dari Pusat Pengajian Ekonomi Kewangan dan Perbankan (SEFB) menyertai 
bengkel ini yang dianjurkan oleh Pejabat Pembangunan Pelajar dan Alumni COB (PPA COB) 
dengan kerjasama SEFB. 
 
Wakil pelajar SEFB, Kishen K Anatham berkata bengkel ini adalah perbincangan motivasi yang 
baik dan  memberi inspirasi kepadanya.  
 
"Pembentangan dan perkongsian yang sangat bermakna dan amat membantu generasi muda 
seperti kami dalam mengatur urusan harian yang semakin mencabar," katanya.  

